
Kənd təsərrüfatı 
                  sahəsi üzrə istehsal göstəriciləri

 	 2019-cu ilin yanvar-avqust ayları ərzində kənd təsərrüfatı məhsullarının 

ümumi istehsal həcmi ötən ilin müvafiq dövrü ilə müqayisədə 6.2% artıb (Şəkil 1).

Şəkil 1. Kənd təsərrüfatı məhsullarının fiziki həcm indeksi
             müqayisəli qiymətlərlə, əvvəlki ilə nəzərən

Mənbə: Dövlət Statistika Komitəsi

  	 Kənd təsərrüfatı məhsullarının ümumi istehsal həcminin dəyəri faktiki 

qiymətlərlə 5.21 milyard manat təşkil edib ki, bunun da 49.1 faizi (2.56 milyard 

manat) heyvandarlıq sahəsinin, 50.9 faizi (2.65 milyard manat) bitkiçilik sahəsinin 

payına düşüb.

 	 2019-cu ilin yanvar-avqust aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 5.9% təşkil edib (Şəkil 2).

Şəkil 2. Kənd təsərrüfatı, meşə və balıqçılıq sahəsinin ÜDM-də payı

Mənbə: Dövlət Statistika Komitəsi

  	 2019-cu ilin yanvar-avqust aylarında şəkər çuğunduru və yaşıl çay yarpağı 

istisna olmaqla bütün kənd təsərrüfatı məhsullarının istehsal həcmi artıb

 (Cədvəl 1).

Cədvəl 1. Kənd təsərrüfatı məhsullarının istehsalı

Malın adı Ölçü
Yanvar-avqust

2019
Yanvar-avqust

2018

Ötən ilin müvafiq 
dövrünə nisbəti, 

%-lə

Ət (diri çəkidə) min ton 332.6 322.9 +3.0

Süd min ton 1386.0 1365.3 +1.5

Yumurta mln. ədəd 1242.2 1162.4 +6.9

Yun  min ton 15.4 15.2 +1.5

Barama ton 643.7 513.9 +25.3

Taxıl (qarğıdalı ilə) min ton 3286.5 3117.7 +5.4

Pambıq ton 164.8 157.0 +5.0

Günəbaxan min ton 31.4 21.1 +48.7

Şəkər çuğunduru min ton 19.6 90.3 -78.3

Tütün ton 3533 2959 +19.4

Kartof min ton 703.8 642.8 +9.5

Tərəvəz min ton 1283.8 1153.3 +11.3

Bostan məhsulları min ton 427.9 372.2 +14.9

Meyvə və giləmeyvə min ton 382.4 362.2 +5.6

Üzüm min ton 56.5 37.8 +49.4

Yaşıl çay yarpağı ton 580.8 695.1 -16.4

Mənbə: Dövlət Statistika Komitəsi

Kənd təsərrüfatı
                         məhsulları bazarı 
 	 2019-cu ilin yanvar-avqust aylarında 470.6 milyon ABŞ dolları həcmində kənd 

təsərrüfatı məhsulu ixrac olunub. Kənd təsərrüfatı məhsulları ixracının həcmi ötən 

ilin müvafiq dövrünə nəzərən dəyər ifadəsində 18.7 faiz artıb (Şəkil 3).

Şəkil 3. Kənd təsərrüfatı məhsullarının ixracı, milyon ABŞ dolları

Mənbə: Dövlət Gömrük Komitəsi

  	 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib. 

Cədvəl 2. Kənd təsərrüfatı məhsullarının ixracı

Məhsulun adı

Yanvar-avqust
2019

Yanvar-avqust
2018

Ötən  ilin müvafiq 
dövrünə nisbəti, %-lə

miqdarı 
(min ton)

məbləği 
(mln. ABŞ 

dolları)

miqdarı 
(min ton)

məbləği 
(mln. ABŞ 

dolları)

miqdara 
görə

məbləğə 
görə

Kartof 61.6 26.8 66.5 29.6 92.6 90.5

Tərəvəz 172.4 158.9 171.5 156.6 100.5 101.5

Meyvə 131.0 176.0 103.0 129.6 127.2 135.8

Arpa 16.1 2.7 16.1 3.0 100.3 89.5

Tütün xammalı 4.0 8.8 2.1 6.3 194.3 140.3

Pambıq mahlıcı 61.1 86.2 38.0 57.7 160.7 149.4

Gön-dəri 4.9 7.6 3.8 9.6 129.0 78.8

Xam ipək (ton) 15.0 588.0 3.0 132.2 5.0 d. 4.4 d.

Heyvandarlıq 
məhsulları*

x 3.1 x 4.0 x 77.9

Cəmi x 470.6 x 396.5 x 118.7

Mənbə: Dövlət Gömrük Komitəsi
* Heyvandarlıq məhsullarına ət, süd və qaymaq, yun, təbii bal, quş yumurtası və diri heyvanların dəyəri  daxildir.

396.5

470.6

2019 yanvar-avqust 2018 yanvar-avqust

	 Cari ilin avqust ayında fındığın, şaftalının, yemişin, gavalının, moruğun, 

kartofun, lobyanın, xiyarın “Yelpənək” və “Melit” növlərinin, badımcanın, yaşıl bibərin 

və sarımsağın topdansatış qiyməti əvvəlki aya nisbətən artıb, digər məhsulların 

qiyməti isə aşağı olub və ya sabit qalıb  (Cədvəl 3).

Cədvəl 3. Avqust ayında kənd təsərrüfatı məhsullarının topdansatış 
qiymətinin əvvəlki aya nisbətən dəyişməsi (manatla)

Adı İyul
2019

Avqust 
2019 Fərq Adı İyul

2019
Avqust 

2019 Fərq

Meyvə

Alma
Slava

Armud

Yay 
armudu

Duşes

0.60 0.45 -25.00% 1.00 0.85 -15.00%

Çiyələk
Yerli

Fındıq
Göy qabıqlı

1.50 1.40 -6.70% 1.30 2.65 103.80%

Gavalı
Yerli

Şaftalı

Nektarin

0.40 0.42 5.00% 1.05 1.30 23.80%

Moruq
Yerli Fədai

3.5 5.00 42.90% 1.10 1.15 4.50%

Yemiş
Yerli

Qarpız
Yerli

0.30 0.37 23.30% 0.20 0.18 -10.00%

 Tərəvəz

Kartof
Tovuz

Soğan
Ağdam sarı

0.57 0.59 3.50% 0.31 0.25 -19.40%

Pomidor

Zirə

Xiyar

Melit

1.75 1.30 -25.70% 0.30 0.40 33.30%

Bakı Yelpənək

1.60 1.05 -34.40% 0.25 0.42 68.00%

Xaçmaz Tikanlı

0.50 0.32 -36.00% 0.40 0.40 0.00%

Lobya
Yerli Patron

1.00 1.70 70.00% 0.70 0.60 -14.30%

Kələm
Yerli

Bibər

Yaşıl

0.57 0.52 -8.80% 0.50 0.70 40.00%

Yerkökü
Yerli Acı

0.70 0.70 0.00% 1.40 0.95 -32.10%

Badımcan
Yerli

Sarımsaq
Yerli

0.17 0.27 58.80% 0.52 0.70 34.60%
Mənbə: Kənd Təsərrüfatı Nazirliyi (www.aqrarbazar.az) 

 	 Cari ilin avqust ayında üzümün, armudun “Krasavitsa” növünün, moruğun, 

şaftalının, gavalının, qarpızın, yemişin, zoğalın, kartofun, soğanın, xiyarın, sarımsağın, 

lobyanın, badımcanın və kələmin topdansatış qiyməti keçən ilin müvafiq dövrünə 

nisbətən yüksək olub, digər kənd təsərrüfatı məhsullarının qiyməti isə aşağı olub 

və ya sabit qalıb (Cədvəl 4).

Cədvəl 4. Kənd təsərrüfatı məhsullarının 2019-cu ilin avqust ayındakı 
topdansatış qiymətinin ötən ilin avqust ayına nisbətən dəyişməsi (manatla)

Adı Avqust
2018

Avqust
2019 Fərq Adı Avqust

2018
Avqust

2019 Fərq

Meyvə

Alma

Qala
Moruq

Yerli

1,10 1,05 -4,5% 3,50 5,00 42,9%

Qrani smit Qəndi-sinab  

Şaftalı

Nektarin

1,20 0,80 -33,3% 1,20 1,30 8,3%

Üzüm

Kardinal Fədai

0,60 0,70 16,7% 1,00 1,15 15,0%

Ağ kişmişi
Gavalı

Yerli

0,70 0,75 7,1% 0,32 0,42 31,3%

Qara kişmişi
Qarpız

Yerli

0,70 0,75 7,1% 0,12 0,18 50,0%

Armud

Duşes
Yemiş

Yerli

2,25 0,85 -62,2% 0,25 0,37 48,0%

Krasavitsa
Zoğal

Yerli

0,60 1,20 2d. 0,50 0,60 20,0%

Tərəvəz

Kartof
Tovuz

Soğan
Ağdam sarı

0.41 0.59 43.90% 0,16 0,25 56,3%

Pomidor

Zirə
Lobya

Yerli

2,00 1,30 -35,0% 1,05 1,70 61,9%

Bakı
Badımcan

Yerli

1,50 1,05 -30,0% 0,20 0,27 35,0%

Xaçmaz
Kələm

Yerli

0,70 0,32 -54,3% 0,30 0,52 73,3%

Xiyar
 Melit

Bibər

Yaşıl

0,30 0,40 33,3% 0,95 0,70 -26,3%

Sarımsaq
Yerli Acı

0,60 0,70 16,7% 1,00 0,95 -5,0%

Mənbə: Kənd Təsərrüfatı Nazirliyi (www.aqrarbazar.az)

Kənd təsərrüfatı
                    sahəsinə dövlət dəstəyi

 	 2019-cu ilin səkkiz ayı ərzində “Aqrolizinq” ASC-nin xəttilə 197 fiziki və ya 

hüquqi şəxs 442 kənd təsərrüfatı texnikasını lizinq yolu ilə əldə edib. 

 	 Bu dövr ərzində Aqrar Kredit və İnkişaf Agentliyi tərəfindən isə 58 təchizatçı 

vasitəsilə 1668 kənd təsərrüfatı texnikası 794 hüquqi və fiziki şəxsə satılıb (Cədvəl 5).

Cədvəl 5. Lizinqə verilmiş kənd təsərrüfatı texnikası (ədəd)

Texnikanın adı
Cəmi 2019-cu ilin yanvar-avqust   

ayları ərzində lizinqə 

verilib(2005 - 31.08.2019)

Cəmi 36254 2629

Taxılyığan kombayn 1119 235

Pambıqyığan kombayn 222 0

Traktor 10754 631

Digər texnikalar 24159 1763

Mənbə: Kənd Təsərrüfatı Nazirliyi 

 	 2019-cu ilin yanvar-avqust ayları ərzində “Aqrolizinq” ASC tərəfindən 98.64 

min ton mineral gübrə, 185.06 min litr pestisid güzəştli şərtlərlə satılıb.

 	 2019-cu ilin yanvar-avqust ayları üzrə Aqrar Kredit və İnkişaf Agentliyi 

tərəfindən 55 rayonda aqrar sektorda fəaliyyət göstərən 491 hüquqi və fiziki şəxsə 

15.01 milyon manat məbləğində güzəştli kreditlər verilib. Güzəştli kreditlərin 

verilməsi nəticəsində 493 daimi və müvəqqəti iş yeri açılıb.

Xəbərlər

YENİ AQRAR SIĞORTA MEXANİZMİNİN
TƏTBİQİNƏ BAŞLANILIR

Azərbaycan Respublikasının Prezidenti “Aqrar sığorta haqqında” Azərbaycan 

Respublikası Qanununun və “Aqrar sığorta haqqında” Azərbaycan 

Respublikasının 2019-cu il 27 iyun tarixli 1617-VQ nömrəli Qanununun tətbiqi və 

Aqrar Sığorta Fondunun yaradılması barədə” Fərman imzalayıb. Bununla yeni 

aqrar sığorta mexanizminin fəaliyyətə başlaması nəzərdə tutulur.

Aqrar sığorta mexanizmi Kənd Təsərrüfatı Nazirliyinin rəhbərlik etdiyi, Maliyyə, 

İqtisadiyyat, Ədliyyə nazirlikləri, Maliyyə Bazarlarına Nəzarət Palatası, Əmlak 

Məsələləri Dövlət Komitəsi nümayəndələrinin də daxil olduğu İşçi Qrup tərəfindən 

hazırlanıb.

Dünyada mövcud olan aqrar sığorta modelləri araşdırılaraq mütərəqqi kənd 

təsərrüfatı sığortası sistemi olan ABŞ, Kanada, İspaniya, Türkiyə, İsrailin bu sahədə 

təcrübəsi öyrənilib. Ölkələrin kənd təsərrüfatı mütəxəssislərinin görüş və səfərləri, 

əldə edilmiş razılıqlar, təcrübə mübadilələri bu sahədə mövcud sistemləri dərinliklə 

öyrənməyə imkan verib. Həmin modellərin üstün və zəif cəhətləri araşdırılaraq 

Azərbaycan üçün dövlət-özəl tərəfdaşlığını əsas tutan model hazırlanıb.

Yeni Qanun kənd təsərrüfatı sığortası fəaliyyətinin əsaslarının müəyyən edilməsinə, 

Aqrar Sığorta Fondunun fəaliyyətə başlamasına, dövlət-özəl tərəfdaşlığının təmin 

edilməsinə, kənd təsərrüfatı sığortasının qabaqcıl təcrübə əsasında həyata 

keçirilməsinə, kənd təsərrüfatı sığortası üzrə ekspertlər institutunun yaradılmasına, 

kənd təsərrüfatı sığortası üzrə statistik məlumatları özündə cəmləşdirən elektron 

informasiya sisteminin qurulmasına, kənd təsərrüfatı sığortası mexanizmində 

mütərəqqi təcrübəyə malik olan ölkələrin təcrübəsinin daha da yaxından 

öyrənilməsi və ölkədə olan kənd təsərrüfatı risklərinin təkrarsığortalanması üçün 

beynəlxalq əməkdaşlığın genişləndirilməsinə, stabil və təhlükəsiz kənd təsərrüfatı 

sığortası mexanizminin formalaşması üçün münbit zəminin formalaşmasına 

xidmət edəcəkdir. Azərbaycan Respublikası Prezidentinin tapşırıqlarına əsasən bu 

mexanizmin həyata keçirilməsi üçün görüləcək işlər müəyyən edilib.

Yeni sığorta mexanizmi Azərbaycanda ilk dəfə olaraq, müştərək sığorta sisteminin 

yaradılmasını nəzərdə tutur. Müştərək sığorta sistemi sığortaçıların birgə vəsaitləri 

ilə özlərini sığorta etdirməsidir. Sığorta şirkətlərinin etdiyi sığortadan fərqli olaraq 

bu sistemdə heç bir sığorta hadisəsi baş vermədikdə yığılmış vəsaitlər silinmir 

və növbəti ilə saxlanılır. Üstəlik, dövlət sığorta vəsaitinin müəyyən edilən faizi 

həcmində sığorta edilənlərə subsidiya ayıracaq. Təkrarsığorta siyasəti və sığorta 

risklərinin düzgün qiymətləndirilməsi nəticəsində bu sahədə dayanıqlı və effektiv 

fəaliyyət təmin ediləcək, katastrofik fəlakətlər zamanı dövlət büdcəsinin artıq 

yüklənməsinin qarşısı alınacaq.

Bu tədbirlər çərçivəsində etibarlı kənd təsərrüfatı sığortası mexanizminin tətbiqi 

qeyri-neft sektorunda ÜDM-nin artırılması ilə yanaşı, ərzaq təhlükəsizliyinin təmin 

olunmasına və aqrar sektorun investisiya cəlbediciliyinin yüksəlməsinə də müsbət 

təsir göstərmək imkanına malikdir. Nəticədə yeni aqrar sığorta sisteminin tətbiqi 

kənd təsərrüfatı istehsalının davamlılığının təmin edilməsinə yönəlib.

Yeni mexanizmdə Aqrar Sığorta Fondunun yanında sığorta şirkətlərinin təsisçiliyi 

ilə idarəedici qurumun yaradılması nəzərdə tutulub. İdarəedici Şirkətin əsas 

funksiyası Fondun icra səlahiyyətlərini həyata keçirmək, sığorta müqavilələri 

satmaq, sığorta hadisələrini tənzimləmək, elektron informasiya sisteminin 

hazırlanması və dəstəklənməsini təşkil etmək, müstəqil ekspertlər hazırlamaq və 

onlarla işi qurmaqdır.

Yeni sığorta mexanizmi 2020-ci ildən etibarən işə salınacaq.

BEYLƏQANDA PAMBIQLA BAĞLI 
RESPUBLİKA MÜŞAVİRƏSİ

Avqustun 23-də Beyləqan rayonunda Kənd Təsərrüfatı naziri İnam Kərimovun 

sədrliyi ilə “Pambıq yığımına hazırlıq və qarşıda duran vəzifələr” mövzusunda 

Respublika Müşavirəsi keçirilib.

Heydər Əliyev Mərkəzində keçirilən Müşavirədə Kənd Təsərrüfatı Nazirliyi 

Aparatının nümayəndələri, “Meliorasiya və Su Təsərrüfatı” ASC-nin rəhbər heyəti, 

rayon icra hakimiyyəti strukturunun məsul şəxsləri, nazirliyin tabeli qurumlarının, 

pambıq əkini aparılmış 20 rayonun Dövlət Aqrar İnkişaf Mərkəzlərinin rəhbərləri, 

pambıqçılıqla məşğul olan 60-a yaxın fermer, eləcə də pambıq emalı müəssisələrinin 

nümayəndələri iştirak ediblər.

Tədbiri giriş sözü ilə açan Beyləqan Rayon İcra Hakimiyyətinin başçısı Asif Ağayev 

qeyd edib ki, Azərbaycan Respublikasının Prezidenti cənab İlham Əliyevin 

tapşırığına əsasən Azərbaycanda pambıqçılığın inkişafı istiqamətində kompleks 

tədbirlər həyata keçirilir. İcra hakimiyyətinin başçısı Beyləqanın kənd təsərrüfatı 

məhsullarının istehsalı, o cümlədən pambıqçılıq sahəsində böyük potensiala və 

ənənəyə malik olduğunu qeyd edib, aqrar sahədə mövcud vəziyyət, əldə edilmiş 

nailiyyətlər barədə məlumat verib.

Kənd Təsərrüfatı naziri İnam Kərimov müşavirədə çıxış edərək qeyd edib ki, 

Azərbaycan Respublikasının Prezidenti cənab İlham Əliyev tərəfindən aqrar 

sahənin inkişafı prioritet istiqamət kimi elan edilib. Nazir bildirib ki, həyata keçirilən 

tədbirlər nəticəsində aqrar sahədə inkişaf tempi davam edir: “Cənab Prezident 

tərəfindən həyata keçirilən aqrar islahatlar kənd təsərrüfatının daha da inkişafını 

nəzərdə tutur. Aqrar sahənin, o cümlədən pambıqçılığın inkişafı üçün dövlətimiz 

tərəfindən böyük dəstək tədbirləri həyata keçirilir. Bu sahənin inkişafı üçün 

subsidiyalar verilir, texnika və təsərrüfat suyu ilə təminatı sahəsində əlverişli şərait 

yaradılır. Dövlət tərəfindən göstərilən dəstək nəticəsində son bir neçə ildə aqrar 

sektorda daim inkişaf tempi müşahidə edilir. Məhz həyata keçirilən tədbirlər 

nəticəsində bu ilin altı ayında kənd təsərrüfatı məhsullarının ümumi istehsal həcmi 

13% artıb. Bitkiçilik sektorunda artım 25,6%, heyvandarlıq sahəsində 2,9% təşkil 

edib”.

Azərbaycanda pambıqçılığın zəngin tarixi ənənəyə və böyük potensiala malik 

olduğunu bildirən Kənd Təsərrüfatı naziri pambıqçılığın inkişaf etdirilməsi ilə 

bağlı cənab Prezident İlham Əliyevin qəbul etdiyi qərarların, verdiyi tapşırıq və 

tövsiyələrin ölkəmizdə bu sahənin sürətli inkişafı üçün qısa müddətdə əlverişli 

şərait yaratdığını deyib.

Nazir çıxışında Azərbaycanda pambıqçılığın inkişafı istiqamətində görülən 

kompleks tədbirlərə toxunub, pambıqçılıq sahəsində istehsal olunmuş məhsula 

görə subsidiya siyasətinin tətbiqindən danışıb, dövlətin dəstəyi ilə fermerlərin 

gübrə, maşın və texnika ilə təminatı sahəsində irimiqyaslı tədbirlər görüldüyünü 

qeyd edib.

Nazir builki pambıq yığımı prosesinə hazırlıq və qarşıda duran vəzifələr, 

pambıqçılığın inkişafı, hədəflər və perspektivlər, eləcə də kənd təsərrüfatının 

inkişafı istiqamətində görülən işlər, qarşıda duran vəzifələr barədə fermerləri 

məlumatlandırıb.

Müşavirədə Kənd Təsərrüfatı Nazirliyinin Bitkiçiliyin təşkili və monitorinqi şöbəsinin 

müdiri Rafail Quliyev “Pambıq yığımına hazırlığın təşkili”, “Aqrolizinq” ASC-nin 

sədri Elmin Rəhmanov “Pambıqçılıqda texniki təminatın təşkili”, “Meliorasiya və Su 

Təsərrüfatı” ASC sədrinin müavini Zakir Quliyev “Pambıq əkinlərində suvarmanın 

mövcud vəziyyəti”, “MKT İK” MMC-nin direktoru Rövşən Həsənov, “Azərpambıq ASK” 

MMC-nin direktoru Bəhruz Camalov, “P-Agro” MMC-nin direktoru Azər Əlizadə 

və “Az-Agro” MMC-nin direktoru Vahid Hüseynov “Pambıqçılığın inkişafı ilə bağlı 

görülmüş işlər, yığıma hazırlıq” mövzularında məruzə ilə çıxış ediblər.

Müşavirədə pambıqçılığın inkişaf perspektivləri haqqında müzakirələr aparılıb, 

intensiv texnologiyaların tətbiqinin mühüm əhəmiyyət kəsb etdiyi vurğulanıb.

Fermerlərlə aktiv dialoq formatında keçirilən görüş üç saata yaxın davam edib. 

Müşavirə iştirakçıları “Azərbaycan Respublikasında pambıqçılığın inkişafına dair 

2017-2022-ci illər üçün Dövlət Proqramı”nda qarşıya qoyulan vəzifələrin icrası 

barədə fikirlərini bölüşüblər. Görüşdə suvarma suyunun çatışmazlığı, mineral 

gübrələr, herbisidlər, dərmanlar və texnika ilə təminat, aqrar sahənin 

kreditləşdirilməsi ilə bağlı məsələlər ətrafında fikir mübadiləsi aparılıb. Fermerləri 

maraqlandıran suallar nazirliyin müvafiq struktur bölmələrinin rəhbərləri 

tərəfindən cavablandırılıb, səsləndirilən təkliflər qeydiyyata alınıb, qaldırılan 

məsələlərin həlli üçün müvafiq qurum və struktur bölmələrin rəhbərlərinə 

tapşırıqlar verilib.

Müzakirələrin sonunda bu formatda görüşlərin davam etdiriləcəyi, 

qaldırılan məsələlərin həlli istiqamətində görülən işlər barədə fermerlərin 

məlumatlandırılacağı bildirilib.

Tədbir çərçivəsində müşavirə iştirakçıları Beyləqan rayonunda Türkiyə texnologiyası 

əsasında pambıq əkilən sahəyə baxış keçiriblər.

8 AYDA FERMERLƏRƏ 1408 TƏLİM KEÇİRİLİB

Bu ilin yanvar-avqust ayları ərzində Kənd Təsərrüfatı Nazirliyinin Təhsil və təlim 

şöbəsi tərəfindən respublikada 1408 təlim keçirilib. Təlimlərdə 24801 fermer və 

məhsul istehsalçısı iştirak edib.

20-23 avqust tarixlərində Dövlət 

Aqrar İnkişaf Mərkəzilərinin 

əməkdaşları tərəfindən yeni 

subsidiya qaydaları ilə bağlı 48 

rayonda 4233 nəfərə 273 təlim 

keçirilib. Bundan başqa, Aqrar 

Xidmətlər Agentliyi, Aqrar Elm və 

İnnovasiya Mərkəzi tərəfindən 9 

rayonda bitkiçilik, heyvandarlıq 

və kənd təsərrüfatı texnikası 

mövzularında keçirilən 9 təlimə 148 fermer cəlb olunub.

Qeyd edək ki, fermerlərə təlimlər nazirliyin tabeli qurumlarının mütəxəssisləri 

tərəfindən keçirilir və əsasən bitkiçilik, heyvandarlıq, texniki təhlükəsizlik qaydaları, 

aqrar sığorta və sair istiqamətləri əhatə edir. Təlimlərdə nəzəri biliklərin ötürülməsi 

ilə yanaşı, aqrotexniki və zootexniki qulluq qaydaları praktik nümayiş olunur. 

Praktiki məşğələlər bitkiçilik sahələri və heyvandarlıq təsərrüfatlarında keçirilir.

KƏND TƏSƏRRÜFATI NAZİRLİYİNİN GƏNC ALİM
VƏ TƏDQİQATÇILARI ÜÇÜN SEMİNAR

Avqustun 29-da Kənd Təsərrüfatı Nazirliyinin gənc alim və tədqiqatçıları üçün 

“Beynəlxalq elmi jurnallarda məqalənin yazılması və nəşr olunma qaydaları” 

mövzusunda seminar keçirilib.

Seminarı Kənd Təsərrüfatı Nazirliyinin Təhsil və təlim şöbəsinin dəvəti ilə “Clarivate 

Analytics” bazasının Azərbaycanda təşkil etdiyi təlim proqramının rəsmi eksperti, 

“Qlobal Əməkdaşlıq və Analitik Araşdırmalar Mərkəzi” İctimai Birliyinin sədri, sosial 

elmlər üzrə fəlsəfə doktoru Xəyalə 

Məmmədova aparıb.

Kənd Təsərrüfatı Nazirliyinin Təlimin 

təşkili və monitorinqi sektorunun 

müdiri Fidan Fətəliyeva çıxış 

edərək bildirib ki, seminar elmi 

tədqiqatçıların elmi potensialını 

gücləndirmək, gənc alimlərin yerli 

və beynəlxalq jurnallarda daha çox 

məqalələrinin nəşr edilməsinə nail olmaq məqsədilə təşkil olunub. Nazirlik rəsmisi 

xarici jurnallarda azərbaycanlı mütəxəssislərin tədqiqatlarının nəşr olunmasını 

beynəlxalq elektron elmi informasiya məkanına inteqrasiya istiqamətində mühüm 

addım adlandırıb.

Ekspert Xəyalə Məmmədova Azərbaycan alimlərinin əsərlərinin mütəmadi olaraq 

dünyanın nüfuzlu jurnallarında dərc edilməsi üçün maarifləndirmə işlərinin 

aparılmasının vacib olduğunu qeyd edib.

Daha sonra X.Məmmədova beynəlxalq tələblərə cavab verən elmi məqalələrin 

strukturunun formalaşdırılması, elmi məqalələrin jurnallarda çap olunması, elmi 

jurnalların araşdırılması və seçilmə qaydaları ilə bağlı təqdimatla çıxış edib. Məruzəçi 

elmi məqalələrin beynəlxalq jurnallara təqdimedilmə qaydaları, məqalələrin çap 

olunması üçün müəyyən bacarıqların inkişaf etdirilməsi, redaktor və rəyçilərin 

suallarının cavablandırılması mövzuları ilə bağlı ətraflı məlumat verib.

Seminar mövzu ətrafında müzakirələrlə davam etdirilib, iştirakçıların sualları 

cavablandırılıb.

AZƏRBAYCAN DÖVLƏT AQRAR UNİVERSİTETİNƏ
REKORD SAYDA TƏLƏBƏ QƏBUL OLDU

Bu il Azərbaycan Dövlət Aqrar Universitetinin (ADAU) qəbul planı ilk mərhələdə 

92,12% dolub. 2019/2020 tədris ilində ADAU üçün ayrılmış 1485 yerdən 1368 yerə 

tələbə qəbul olunub. Bu, ADAU tarixində ən yüksək qəbul göstəricisidir. ADAU-

da tələbə qəbulu üzrə son ən yüksək göstərici 2018/2019-cu tədris ilində qeydə 

alınmış, ötən il bu ali təhsil müəssisəsinə 1292 tələbə qəbul olmuşdu.

Yeni tədris ilində əyani və qiyabi şöbələr üzrə 54 ixtisasa qəbul aparılıb. Qəbul 

imtahanlarının ilk mərhələsində 40 ixtisas üzrə qəbul planı tam dolub. Qəbul 

imtahanlarının ilk mərhələsində ADAU-nun kənd təsərrüfatı ixtisasları üçün 

nəzərdə tutulmuş yerlərinin mütləq əksəriyyəti dolub ki, bu da abituriyentlər 

arasında aqrar ixtisaslara marağın artmasının göstəricisidir.

Qeyd edək ki, Azərbaycan Dövlət Aqrar Universitetində təhsilin stimullaşdırılması 

üçün ötən ildən başlayaraq bir sıra tədbirlər görülür. Ali məktəblərə qəbul 

imtahanlarında 400 baldan yuxarı toplamış və Azərbaycan Dövlət Aqrar 

Universitetini seçmiş tələbələrə 100 manat, 500-dən yuxarı bal toplamış tələbələrə 

isə 200 manat əlavə təqaüd verilir. Eyni zamanda ADAU-da ingilis dilində təhsil 

alan tələbələrə əlavə olaraq hər ay 70 manat, imtahan sessiyaları zamanı 6 fəndən 

maksimum nəticə göstərmiş tələbələrə isə 100 manat əlavə təqaüd verilməsi 

nəzərdə tutulur.



16

TORPAQLARIN KONSOLİDASİYASI İLƏ BAĞLI 
LAYİHƏ BAŞA ÇATDI

Avqustun 28-də Salyan rayonunun Şorsulu kəndində “Torpaqların 

Konsolidasiyası üzrə Milli Strategiyanın və Torpaqların Konsolidasiyası üzrə 

Pilot Layihənin hazırlanmasına dəstək” layihəsinin bağlanış mərasimi keçirilib. 

Mərasimdə layihənin beynəlxalq və milli məsləhətçilər qrupunun, Kənd 

Təsərrüfatı Nazirliyinin, BMT-nin Ərzaq və Kənd Təsərrüfatı Təşkilatının (FAO), 

Salyan Rayon İcra Hakimiyyətinin nümayəndələri, Şorsulu bələdiyyəsinin 

üzvləri, fermerlər və kənd sakinləri iştirak ediblər.

Azərbaycanda FAO-nun Tərəfdaşlıq və Əlaqələndirmə Ofisinin rəhbəri Mələk 

Çakmak tədbirdə çıxış edərək iştirakçılara layihənin məqsəd və vəzifələri, torpaq 

sahələrinin konsolidasiyasının əhəmiyyəti, aktuallığı, qabaqcıl ölkələrin bu sahədə 

mövcud təcrübəsi barədə məlumat verib.

Daha sonra Kənd Təsərrüfatı nazirinin müavini İlhamə Qədimova çıxış edərək 

bildirib ki, layihə Kənd Təsərrüfatı Nazirliyinin təşəbbüsü ilə BMT-nin Ərzaq və Kənd 

Təsərrüfatı Təşkilatı (FAO) ilə Texniki Əməkdaşlıq Proqramı çərçivəsində həyata 

keçirilir. Nazir müavini qeyd edib ki, torpaq sahələrinin konsolidasiyası, təkcə 

Azərbaycan üçün deyil, dünyanın, o cümlədən Avropa ölkələrinin çoxunda aktual 

məsələlərdən biri kimi qəbul edilir. İlhamə Qədimova vurğulayıb ki, layihənin 

məqsədi torpaqların konsolidasiyası üzrə milli strategiyanı həyata keçirməklə 

yanaşı, respublikada kənd yerlərinin və kənd təsərrüfatının dayanıqlı inkişafına 

töhfə verməkdən ibarətdir.

Salyan rayon İcra Hakimiyyətinin başçısı Sevindik Hətəmov isə öz növbəsində 

rəhbəri olduğu rayonun pilot ərazi kimi seçilməsini müsbət qiymətləndirib. İcra 

başçısı əlavə edib ki, gələcəkdə də Salyan rayonunda həyata keçiriləcək layihələrin 

uğurla icrası üçün davamlı dəstək göstəriləcək.

Tədbirdə Layihənin Baş Texniki Eksperti Morten Hartvigsen, FAO-nun hüquqi 

məsələlər üzrə mütəxəssisi Margret Vidar əldə olunan nəticələrlə bağlı görüş 

iştirakçılarını məlumatlandırıb.

Görüşdə milli hüquq məsləhətçisi Samir İsayev, beynəlxalq hüquqi məsələlər 

üzrə məsləhətçi Tomas Versinskas, milli layihə əlaqələndiricisi, qrup rəhbəri Amin 

İsmayılov tərəfindən Torpaqların konsolidasiyası üzrə Dövlət Proqramının, Milli 

Strategiyanın və qanunvericilik sənədlərinin təqdimatı keçirilib.

Tədbirin sonunda layihə ekspertləri torpaq mülkiyyətçilərini maraqlandıran 

sualları cavablandırıb, onların rəy və təkliflərini dinləyiblər. Kənd Təsərrüfatı Nazirliyi 

və FAO-ya öz təşəkkürünü bildirən fermerlər bu istiqamətdə növbəti layihələrin 

həyata keçirilməsini məqsədəuyğun sayıblar.

Daha sonra layihə çərçivəsində Şorsulu kəndində fermerlərin istifadəsi üçün kanal 

üzərində inşa edilmiş piyada keçidinin açılış mərasimi keçirilib.

